
ЖИВОТ ВО АЕРОДРОМ! ЗА СИТЕ

Прочитајте ја Програмата 
„Живот за сите“, бидете 
горди и сигурни и на денот 
на изборите заокружете 
Живот во вашиот град, во 
вашето село.

Драги граѓани на Република Македонија, 
заедно jа освоивме слободата, ја ослободивме заробената држава, ги враќаме човечките и 
демократските вредности во нашиот живот. А, животот, мораме да го подобриме насекаде, и 
во моите Струмица и Муртино, и во Охрид, Прилеп, Тетово, Битола, Куманово, Струга, Штип, 
Арачиново, Конче, Баница, Ваташа, Ботун, Липково, Кучевиште, Оризари, Секирци, Мешеишта, 
Шишево... низ целата наша убава Македонија.
Промените се тука, и продолжуваат!
На сцената е нова, одговорна и домаќинска власт, која е свртена кон потребите на граѓаните. 
Достапна за сите нив, отворена и отчетна. Новата политика, е политика од збор. Новата 
политика значи служење на граѓаните, а не владеење. 
Домаќински ги намаливме трошоците на функционерите и обезбедивме вашите пари да ви 
се вратат вам преку поголема минимална плата, поголеми субвенции за земјоделците, преку 
новите политики за економски раст, поддршката за домашните фирми, преку укинување или 
намалување на разно-разните давачки.
Ајде да ја продолжиме оваа наша заедничка акција наречена „Живот во секоја општина, живот 
за сите!“. Во секоја урбана и месна заедница, во секое маало.  Заедно со вас и со нашите луѓе 
можеме да го направиме тоа. 
Инфраструктура за сите - градиме по план, квалитетно, одговорно и домаќински. 

Здрава животна средина за сите – преземаме итни мерки за да обезбедиме чиста вода 
и чист воздух.

Можности за сите - насочуваме повеќе пари кај општините, за да има 
повеќе пари за граѓаните. Сето ова, во отворени и услужни општини.

Ја барам вашата поддршка, за да живееме добро и достоинствено 
сите, каде што сме родени, каде што учат нашите деца, каде 
што работиме, во современи општини, во нашата Република 
Македонија.
Прочитајте ја Програмата “Живот за сите”, бидете горди и 
сигурни и на денот на изборите заокружете Живот во вашиот 
град, во вашето село. 

Ваш,
Зоран Заев, 

Претседател на Социјалдемократскиот сојуз на Македонија

Почитувани сограѓани,
Довербата е најголемата привилегија што ми ја дадовте. Чест ми е што сум 
Ваш кандидат за градоначалник. За мене ова е голема одговорност, ќе 
направам сè за да ја оправдам поддршката.
Лошите политики досега ја уназадија општината. Ова мора да престане! 
Време е Аеродром да добие градоначалник што ќе работи чесно, 
транспарентно, за вистинските потреби и за доброто на  сите.
Верувам во работа, а не во празни зборови. Граѓаните ќе бидат мој партнер, 
но и коректор. 
Заедно, по 15 октомври, ќе почнеме со реализација на нашите проекти. Ќе 
го запреме градежниот хаос и ќе преземеме мерки против загадувањето. 
Ќе понудиме паркинг-решение за сите, а состојбата со комуналниот 
ред и хигиена ќе ја унапредиме. Локалниот економски развој ќе биде 
поттикнат со формирање на т.н. економски совет. Грижата за најмладите, 
но и за возрасните, ќе биде наша обврска. Нудиме палета од решенија за 
адекватна социјална заштита. Во образованието фокусот ќе го насочиме 
кон подобрување на квалитетот, а барањето на жителите за изградба на 
гимназија, ќе го реализираме. Младите и спортот се мое секојдневие, така 
и ќе остане. Ветувам поддршка на спортот, а за младите ќе направам сè да 
останат тука, зашто Аеродром е наш дом. 
Почитувани сограѓани, 
Во Аеродром живеам целиот свој живот. Тука растев, а тука 
се родени и растат и моите синови. Во нивно име, во името 
на сите деца, во името на иднината на нашата општина, 
ќе дадам сè од себе за општината да стане поуспешна 
и светол пример. А вашата доверба ќе ми биде главниот 
мотив. 
Искрено Ваш,
Златко Марин 

Верувам во 
работа, а не во 
празни зборови. 
Граѓаните ќе 
бидат мој партнер, 
но и коректор.

Аеродром е нашиот заеднички дом!  
За современа европска општина! 
За живот во Аеродром!



1. ТОНИ ГРНЧАРОВ
2. ГОЦЕ ЈОВЧЕВ
3. ИВАНА ЦВЕТКОВСКА
4. ДЕЈАНЧО ТЕНЕВ
5. СИЛВАНА ТРБОГАЗОВА
6. РЕНАТА ЈАЈОСКА
7. ДАРКО АВРАМОВСКИ
8. ИВАНА ЗДРАВЕСКА
9. АИДА ХОЏИЌ
10. ТОМЧЕ ЃУРОВСКИ
11. БИЉАНА СПАСОВСКА
12. ДАНИЕЛ КРАЉЕВСКИ
13. КРСТЕ ВРБОСКИ
14. ЉУПЧО НЕДЕСКИ
15. МАЈА МИЛОВАНОВИЌ 

МИХАЈЛОВИЌ

СОВЕТНИЧКА ЛИСТА НА СОЦИЈАЛДЕМОКРАТСКИОТ СОЈУЗ 
НА МАКЕДОНИЈА И КОАЛИЦИЈАТА ЗА ОПШТИНА АЕРОДРОМ

16. ВЕЛИМИР ДЕЛЕТИЌ
17. ГОРДАНА АЦЕСКА
18. ГОРАН СТОЈКОВИЌ
19. ЛИЛЈАНА НИКОЛОВСКА
20. КРИСТИНА КОСТОВСКА
21. ФИЛИП АТАНАСОВСКИ
22. САШО УНЧЕВСКИ
23. МАРИЈА ЛАЗАРОВА
24. ИВАН ЦВЕТАНОВСКИ
25. СТЕФАН ВАСЕВ
26. ИЛИНА АЏИГОГОВСКА
27. БОБИ ДИМИШКОВСКИ

ГРАДИМЕ ПО ПЛАН
ИНФРАСТРУКТУРА ЗА СИТЕ

zz Ја приспособуваме целата постојна 
урбана и рурална инфраструктура 
да биде во функција на потребите на 
граѓаните. 

zz Градиме одговорно, квалитетно и 
домаќински, за секој граѓанин да добие 
решение кое ќе му го подобри животот во 
неговата средина. 

zz Новите локални власти носат планови и 
проекти за патишта, улици, канализации, 
водоводи, градинки, училишта, спортски 
терени и гасна мрежа. 

zz Ги намалуваме разликите помеѓу 
градските и селските средини. 

zz Градиме по план, обезбедуваме 
инфраструктура за сите.



ЧИСТА ВОДА И ЧИСТ ВОЗДУХ
ЗДРАВЈЕ ЗА СИТЕ

zz Обезбедуваме чиста и здрава вода за пиење 
и чист воздух, зашто тие се клучни за здравје 
и за живот. За нас ништо не е поважно од 
здравјето на луѓето. 

zz Граѓаните се јасни и сериозни во своите 
барања, а ние одговорно го слушаме и го 
разбираме крикот за чиста животна средина. 

zz Создадовме план и проекти за зголемен 
капацитет и за професионална услуга на 
јавните комунални претпијатија, преку 
намалени трошоци за граѓаните. 

zz Се обврзавме постојано и навремено да ги 
чистиме депониите и каналите, да вложуваме 
во колекторски системи, пречистителни 
станици, регионални фабрики за третман на 
цврстиот комунален отпад и во енергетски 
ефикасни објекти. 

zz Обезбедуваме услови за здрав живот за сите.

ПОВЕЌЕ ПАРИ ЗА ГРАЃАНИТЕ
МОЖНОСТИ ЗА СИТЕ

zz Ја активиравме спиралата на покачување на 
платите. Носиме директна поддршка за домашните 
фирми, пред сè за малите и средните претпријатија. 

zz Обезбедуваме повеќе пари за општините, а со тоа 
и повеќе можности и повеќе пари за секој граѓанин 
на локално ниво.

zz Обезбедуваме еднакви услови и за странските 
инвеститори. 

zz Вложуваме во младите, отвораме центри за 
отпочнување и развој на бизниси.

zz Ги здружуваме бизнисите, општината и граѓаните, 
со единствена цел – нови и подобро платени 
работни места. 

zz Ја вклучуваме бизнис заедницата во дефинирање 
на приоритетите на општината и воведуваме 
бизнис форуми како редовна активност за 
проектирање и следење на локалниот економски 
развој. 

zz Посветената и одговорна работа ги носи парите 
директно кај граѓаните.



ОТВОРЕНА И УСЛУЖНА
ОПШТИНА ЗА СИТЕ

zz Ја отвораме локалната самоуправа за да може секој 
граѓанин да добие навремени, квалитетни и евтини услуги. 

zz Ја враќаме моќта на месните и урбаните заедници, ги 
опремуваме со технички услови и го зајакнуваме нивниот 
правен статус. 

zz Граѓаните ќе ги добијат сите потребни услуги на едно место, 
и од органите на локалната, и од органите на централната 
власт во современи центри за услуги.

zz Воведуваме електронски систем на услуги и мобилни 
канцеларии кои ќе нудат услуга во секое село. 

zz Ги вклучуваме граѓаните во креирањето на буџетот, во 
носењето одлуки и во контролата на власта. 

zz Буџетските средства ќе се користат строго наменски, 
транспарентно, домаќински и одговорно, преку редовно 
известување за сработеното. 

zz Обезбедуваме ефикасен јавен превоз, пријатни детски 
градинки, чисти и загреани училишта. Обезбедуваме 
поддршка и помош за најзагрозените семејства и за лицата 
со посебни потреби. 

zz Ги поддржуваме и поттикнуваме сите демократски 
механизми како петиции, претставки, граѓански 
иницијативи, собири на граѓани и референдуми. 

zz Воведуваме нов модел на отворена и услужна локална 
самоуправа - општина за сите.

НОВИТЕ ПОЛИТИКИ НА НОВИОТ ГРАДОНАЧАЛНИК
Аеродром, една од најурбаните општи-
ни, денес е една од најзагадените. 
Имаме улици полни со дупки, про-
блем со пристапни патишта, застаре-
на водоводна мрежа и запоставена 
инфраструктура. Секој ден е битка за 
паркинг-место. Нема место ниту во 
училиштата и градинките.

Листата на проблемите со кои се со-
очува секој жител на Аеродром е го-
лема. Причината е една – лошите по-
литики на локалната власт. 

Доста е! Време е Аеродром да добие 
градоначалник и Совет што ќе работат 
чесно, транспарентно и ќе се грижат 
за вистинските потреби на жителите. 

По 15 октомври, ќе го запреме гра-

ВИЗИЈА

Континуирано информирање за мислењето и потребите на граѓаните. 
Редовни средби со жителите пред донесување на програмите за развој на 
општината и донесување на буџетот; Отворени денови во општината каде што 
секој жител, во директен контакт со градоначалникот, ќе добие информација 
за својот проблем; Континуирана соработка со граѓанскиот сектор.



дежниот хаос. Ќе направиме ревизија 
на ДУП-овите со цел да се намали 
градежната експанзија, посебно во 
урбаното јадро. Ќе се бориме против 
загадувањето со конкретни национал-
ни и локални мерки. Здравјето ќе биде 
пред профитот. Ќе поставиме мерни 
станици, ќе ги откриеме најголемите 
загадувачи и ќе  преземеме ефикас-
ни мерки за нивна контрола. Ветува-
ме гасификација на јавните објекти, а 
ќе овозможиме и приклучување кон 
топлификација за индивидуални стан-
бени објекти. Преку силна финансиска 
поддршка ќе ги поттикнеме домаќин-
ствата да користат еколошки огревни 
материјали. 

Ќе понудиме паркинг-решение за цел 
Аеродром, а Општината ќе ги презе-
ме ингеренциите за паркинзите од 
Град Скопје. Согласно со законските 
можности на локалната самоуправа, 
нивото на комуналниот ред и хигие-
на ќе го подигнеме на европско ниво, 
поттикнувајќи поставување вкопани 
контејнери и контејнери за селекти-
рање отпад. 

Проширување на индустриската зона 
на потегот Горно - Долно Лисиче е 
еден од капиталните проекти. Локал-

ниот економски развој е клучен за на-
предокот на целата општина, особено 
во помалку урбанизираните делови, 
каде што малите бизниси значително 
ќе го подобрат квалитетот на животот.

Образованието е темел на здравото 
општество и успешната иднина. Во со-
работка со градот Скопје и централна-
та власт, ќе ги преземеме сите чекори 
за подобрување на квалитетот на об-
разованието. И, секако, зборот е збор! 
Ќе го реализираме ветеното, а барано-
то од граѓаните многу години наназад 
ќе го оствариме - ќе изградиме гимна-
зија во нашата општина!

Грижата за најмладите, но и за возрас-
ните, ќе биде наша обврска. Нудиме 
палета од решенија за адекватна со-
цијална заштита и изградба на дом за 
стари лица и две нови детски градинки 
во „Мичурин“ и „Тодор Чангов“.

Ветуваме поддршка на спортот, а за 
младите ќе направиме сè да останат 
овде. 

Ќе изготвиме, а Советот на општината 
ќе усвои Стратегија за млади, за чија 
реализација ќе биде задолжен Мла-
динскиот совет. Согласно со Нацио-
налната стратегија за родова еднак-
вост, родовата перспектива, односно 

правилното родово одговорно распре-
делување на средствата, ќе биде сос-
тавен дел во процесот на креирањето 
на буџетските политики на ниво на 
општина. 

Почитувани сограѓани, 

Изборната програма ја составивме 
заедно. Предложените проекти од вас 
ќе бидат основа за креирање на сите 
наши програми. Соработката со вас ќе 
биде континуирана. Ви ветувам дека 
како градоначалник секој работен ден 
ќе одвојувам два часа за средби со 
Вас, граѓаните.

МИСИЈА
Општина Аеродром наш 
заеднички дом (општина 
за сите и на сите граѓани); 
Современа, развиена европска 
општина; Повисок стандард 
на урбано живеење во сите 
нејзини делови и во сите сфери 
на општественото битисување; 
Висок степен на безбедност 
за животот на граѓаните; 
Незагадена, чиста, енергетски 
ефикасна, препознатлива по 
најсовремените еколошки 
стандарди.

 За децата: 
Нови детски градинки во населба Мичурин и населба 
Лисиче (Тодор Чангов);  Енергетски ефикасни градинки 
(реконструкција на постојните); Нови наставно-образов-
ни помагала; Континуирано обновување на наставно-об-
разовните помагала и инвентар; Нови детски игралишта 
и континуирано одржување на веќе постојните; Посебна 
грижа за здравата исхрана на децата.

 За учениците: 
Средно училиште - гимназија; Одржување и обновување 
на постојните училишта;  Енергетски ефикасни училишни 
згради; Инклузивно образование; Обезбедување на учи-
лиштата на товар на општината; Континуирана едукација 
и професионален развој на наставниот кадар; Награди и 
стипендии за наставници и талентирани ученици.  

ОПШТИНАТА ЗА СИТЕ НАС



 За младите: 
Поддршка на младински организации што нудат проекти и 
програми од интерес на младите; изработка на младинска 
стратегија и акционен план за подобрување на условите за 
живеење на младите во општината; организирање обуки за 
самовработување на младите; Финансиска и администра-
тивна помош за отворање сопствени мали бизниси на лица 
помлади од 32 години.

 За пензионерите: 
Нов дом за стари лица (согласно со потребите на општина-
та); Изработка на стратегија за активности што ќе го подо-
брат животот на оваа популација; Повеќе месни клубови на 
пензионери; Формирање јавен сервис што ќе организира 
превоз на старите и немоќни лица, снабдување со произ-
води и лекови, намирување на режиските трошоци, про-
шетки и сл. 

ОПШТИНАТА ЗА СИТЕ НАС



ЖИВОТ ВО АЕРОДРОМ! ЗА СИТЕ

КЛУЧНИ ПРОЕКТИ
ОПШТИНСКА ЗГРАДА

Општина Аеродром е можеби единствената општина во РМ што нема своја 
општинска зграда. Изградбата на нова општинска зграда е насушна потреба 
за граѓаните на општината. Капиталната 
инвестиција ќе се реализира преку јав-
но-приватно партнерство. Општинската 
зграда, покрај својата основна цел, ќе 
одговори и на други барања на граѓани-
те. Во неа ќе има повеќенаменска сала, 
која ќе се користи за состаноци, но и за 
венчавање. Пред општинската зграда ќе 
има мултифункционален плоштад што ќе 
значи можност за повеќе активности на 
граѓаните и граѓанските организации.
Изградбата на општинската зграда ќе 
придонесе за заштеда на средства од 
општинскиот буџет. Веќе 12 години од 
парите на граѓаните се издвојуваат секој 
месец од 6.000 до 8.000 евра на име ки-
рија за изнајмениот простор. Општинска-
та зграда 100 % ќе го задоволи јавниот 
интерес на граѓаните преку архитектон-
ското решение и содржините планирани 
во неа.   

Целна група: Сите жители на Општина Аеродром, Градот Скопје и 
пошироко.

Рок: 2018 - 2020 година



МУЛТИНАМЕНСКИ КУЛТУРЕН ЦЕНТАР ГАСИФИКАЦИЈА

Гасификацијата ќе биде еден од приоритетите за 
реализација во наредните четири години. Про-
ектот ќе се реализира во соработка со Градот 
Скопје и Владата на РМ. Тој првично ќе им се 
понуди на стопанските субјекти (фирмите што 
веќе имаат производствени капацитети), како и 
на оние што имаат план да инвестираат во ин-
дустриската зона. Поволноста од овој проект е 
поврзана, пред сè, со близината на гасоводната 
мрежа лоцирана во близина на Драчево. Во ко-
ординација со Градот Скопје и Владата на РМ, 
реализирањето на проектот би се одвивало во 
неколку фази: изработка на проект за изведба, за 
која цел ќе се распишат јавни огласи за изработ-
ка на потребната документација за изведба на 
проектот; изведба на инсталации за гасифика-
циската мрежа и поврзување на јавните институ-
ции, индустриските и стопанските капацитети во 
општината; изведба на примарна инсталација на 
гасоводната мрежа наменета за индустриските 
објекти со помал капацитет и за индивидуалните 
и за колективните објекти за домување.
Реализацијата на овој проект ќе придонесе за на-
малување на загадувањето на воздухот во Општи-
на Аеродром, намалување на трошоците на се-
мејниот буџет, трошоците на општинските јавни 
установи, а позитивно ќе влијае и врз индустриски-
те капацитети и бизнис-секторот воопшто.

Целна група: Сите граѓани на Општина 
Аеродром и Градот Скопје

Рок: 2018 - 2020 година

Општина Аеродром е млада со-
времена општина во која недос-
тасуваат содржини во кои би се 
реализирале проекти или наста-
ни од културно-забавен карактер. 
Основната цел за реализација на 
оваа инвестиција би била промо-
ција на културата, културно-забав-
ните и научните вредности. Цента-
рот ќе има задача преку програма 
да понуди содржини од сите кул-
турни изрази: литература, театар, 
филм, музика, фолклор, ликовно 
творештво..., да стане сврталиште 
за реализирање научни трибини, 
предавања, дебатни клубови, се-
минари, работилници.

Инвестицијата ќе се реализира со 
средства од буџетот на Општината 
и од Владата на РМ.
Центарот ќе стане куќа на култу-
рата, институција отворена и прис-
тапна за сите жители на Општина 
Аеродром, Градот Скопје и поши-
роко, што ќе реализира богата про-
грама финансирана од сопствени 
средства, средства од Општината, 
Градот Скопје, Министерството за 
култура, како и преку спонзорства, 
донации од домашни и европски 
фондови.
Граѓанскиот сектор ќе има посеб-
на улога во креирањето на програ-
мата и нејзината реализација.
Изградбата на мултифункциона-
лен културен центар во чии содр-
жини ќе бидат опфатени киносала, 
театар за деца и младинци, биб-
лиотека, катче за афирмација на 
детско културно творештво,  пла-
нетариум,  обезбедување простор 
за реализирање содржини од ин-
терес на повозрасната популација

Целна група: Сите жители на 
Општина Аеродром, Градот 
Скопје и пошироко.

Рок: 2018 - 2020 година



ЖИВОТ ВО АЕРОДРОМ! ЗА СИТЕ

КАПИТАЛНИ ПРОЕКТИ
ВОДОВОД И КАНАЛИЗАЦИЈА ЕНЕРГЕТСКА ЕФИКАСНОСТ

Водоводот и канализацијата во втората деценија на 21 
век сè уште се акутни проблеми во Општина Аеродром. 
Честите прекини на водоснабдувањето, и тоа во долги 
временски периоди, е проблем за една модерна општи-
на. Аномалиите и немањето атмосферска и фекална 
канализација е прашање што е од витално значење за 
здравјето на жителите и заштитата на животната среди-
на. Во соработка со Градот Скопје ќе се пристапи кон 
замена на старата водоводна мрежа, која во некои де-
лови на општината е стара и повеќе од 50 години.
Ќе се подобрат капацитетите за фекална и атмосфер-
ска канализација, а онаму каде што ги нема ќе се прис-
тапи кон нивно реализирање. Ќе се изградат поголеми 
колекторски системи за отпадни и атмосферски води 
во сите приградски населби во општината.
Во мандатниот период 2017 - 2020 година, во сора-
ботка со Владата на РМ и Град Скопје, сите водоводни 
азбесни цевки ќе бидат заменети. Сите населени места 
во Општина Аеродром ќе бидат опфатени со канализа-
циска мрежа, фекална и атмосферска. Недозволиво е 
во 21 век да има населени места без водовод и канали-
зација. 

Целна група: Сите жители на Општина Аеродром

Рок: 2018 - 2020 година

Предуслов за одржлив економски развој на општината 
е енергетската ефикасност. Општината ќе го субвенцио-
нира обновувањето на старите и руинирани фасади на 
станбените објекти, како и замената на старите дотрае-
ни кровови, особено обрнувајќи внимание на азбесните 
кровови. Ќе поттикнува и ќе помага со обезбедување на 
дел од средствата, за поставување соларни панели со кои 
сончевата енергија ќе се користи за намирување на за-
едничката електрична потрошувачка во објектите со ко-
лективно домување. Ќе го субвенционира набавувањето 
печки за греење на пелети и ќе обезбедува средства за 
замена на светилките по улиците, паркинзите и јавните 
објекти со нови ЛЕД-светилки. За реализација на проек-
тот Општина Аеродром ќе ги искористи сите можности за 
аплицирање и користење наменски средства од ЕУ-фон-
довите, како и средства од буџетите.
За реализација на проектот ќе се формира локален цен-
тар во кој ќе се сервисираат барањата на жителите,  јав-
ните установи и претпријатија за проектите за енергетска 
ефикасност.

Целна група: Сите жители на Општина Аеродром

Рок: 2018 - 2020 година



УЛИЧНО 
ОСВЕТЛУВАЊЕ ВО  
ЦЕЛ АЕРОДРОМ

ПАРКИНГ-ПРОСТОР ЗА СИТЕ

Уличното осветлување е еден од про-
блемите во општината. Во некои де-
лови на општината речиси и да нема 
улично осветлување, а има и делови 
каде што тоа не е обновено подолг 
временски период. Во мандатниот 
период континуирано ќе се утврдува 
потребата од нови линии на улично 
осветлување и ќе се направи план за 
замена на старите светилки со нови 
ЛЕД-светилки. Примената на најсо-
времената технологија за улично ос-
ветлување ќе овозможи намалување 
на трошоците, заштеда на енергија, 
одлични светлосни ефекти и енергет-
ска ефикасност. 
Максималната покриеност со енер-
гетски ефикасни светилки за улич-
но осветлување директно ќе влијае 
врз намалувањето на трошоците на 
буџетот, а благодатите ќе ги уживаат 
првенствено жителите на Општина 
Аеродром.

Целна група: Сите жители на Општи-
на Аеродром

Рок: континуирано

Клучен услов за висок квалитет на одвивање на сообраќајот во општината 
е организацијата на сообраќајот во мирување. Патничките возила 90 % од 
времето го минуваат во мирување –паркирани.  Затоа, наш приоритет ќе 
биде обезбедувањето соодветен паркинг-простор што е од исклучително 
значење за непречено функционирање на сообраќајот во општината. 
Општина Аеродром не е поштедена од недостигот на паркинг-места на неј-
зината територија, ниту, пак, има обезбеден простор за паркирање на ве-
лосипедите, со што граѓаните се оставени да се снаоѓаат самите каде ќе 
го остават својот автомобил или велосипед. Притоа, треба да се истакне 
дека постојните паркинзи се запуштени, нередовно одржувани, полни со 
дупки и поголем дел од местата наменети за паркирање во урбаниот дел се 
опфатени со зонско паркирање, при што само дел од жителите на Општи-
на Аеродром се ослободени од плаќање, а поголемиот дел од средствата 
се обезбедуваат од буџетот на општината или од џебот на сите жители на 
општината.
Затоа, во мандатниот период ќе формираме општинско претпријатие за 
паркинг-услуги, континуирано ќе ги одржуваме и ќе ги реновираме постој-
ните паркинг-простори, онаму каде што недостасува паркинг-простор, на 
веќе постојните паркинзи планираме изградба на монтажен паркинг на 
едно или на две нивоа. Ќе иницираме Владата и Градот Скопје да ја раз-
гледаат можноста за ослободување од даноци за изградба на монтажни и 
подземни паркинзи и катни гаражи. 
За реализација на проектот ќе подготвиме елаборат и на жителите на 
Општина Аеродром ќе им го понудиме најдоброто решение за организа-
ција на паркинг-просторот во општината.

Целна група: Сите жители на Општина Аеродром

Рок: континуирано



ЖИВОТ ВО АЕРОДРОМ! ЗА СИТЕ

СТОП ЗА СООБРАЌАЈНИОТ ХАОС ВО ОПШТИНА АЕРОДРОМ

Општина Аеродром, согласно со принципот на супси-
дијарност, ги има дел од надлежностите на полицијата 
(јавен ред и мир и регулирање на сообраќајот на ло-
калните патишта и улици). Сообраќајното поврзување 
на Општина Аеродром со соседните општини е од кру-
цијално значење. Сообраќајниот хаос во периодот на т.н. 
сообраќаен шпиц е проблем, и општината во соработка 
со Град Скопје ќе понуди решенија за надминување на 
постојната ситуација: ќе  отвориме нови коридори со 
продолжување на булеварите „Февруарски поход“ и „АС-
НОМ“, ќе  изградиме два нови моста со што ќе се реши 
сообраќајниот метеж по булеварите „Јане Сандански“ 
и „Србија“, ќе изградиме нова сообраќајница за поврзу-
вање на Општина Аеродром со Општина Кисела Вода 
на потегот од фабриката „Раде Кончар“ - населба  „11-ти 
Октомври“, ќе поведеме иницијатива до Град Скопје за 
поставување семафори на сите булевари каде што има 
премини за училиште. Во рамките на надлежностите на 
општината ќе иницираме поставување знаци „зона 30“ 
на сите сервисни улици во општината, а приоритет ќе 
бидат сервисните улици околу училиштата и градинките, 
ќе ги реконструираме сите сервисни улици во општина-
та и ќе се залагаме за нулта толеранција за паркирање 
по тротоарите и пешачките патеки, особено околу учи-
лиштата и градинките.
За реализација на проектот приоритет ќе биде безбед-
носта на жителите на Општина Аеродром. Без решавање 
на проблемите во сообраќајот, не можеме да зборуваме 
за безбедна општина, а без соодветно сообраќајно повр-
зување на општината со другите општини, не можеме да 
зборуваме за урбана современа општина.

Целна група: Сите жители на Општина Аеродром

Рок: 2018 - 2020 година



ОПШТИНА АЕРОДРОМ УШТЕ ЕДНА ИНДУСТРИСКА ЗОНА

Развојот на домашните претприја-
тија, пред сè, на малите и на средните 
претпријатија, е приоритет на Вла-
дата на РМ. Општина Аеродром ќе го 
поддржи тој приоритет и во рамките 
на своите надлежности континуира-
но ќе работи на добивање средства/
донации од претпристапните фондо-
ви на ЕУ, кои ќе ги насочуваме во раз-
вој на бизнис-секторот. За таа цел, 
ќе ги интензивираме вложувањата 
во инфраструктурата, ќе понудиме 
поволности за инвеститорите при 
купување земјиште, ќе планираме 
намалување на таксите при доби-
вање на потребната документација 
што е во надлежност на општината, 
како и плаќање на комуналните так-
си на рати за поголемите инвести-
тори. Разните форми на помош при 
промовирање на фирмите од тери-
торијата на општината ќе бидат наше 
секојдневје. Во таа насока општина-
та ќе понуди материјална и кадров-
ска помош на новите, мали и средни 
претпријатија во првите пет години 
од работењето, помош за доквали-
фикација и преквалификација во со-
гласност со потребите на фирмите, 
поддршка за самовработување на 
лица кои штотуку го завршиле шко-

лувањето, особено ако станува збор 
за бизниси што се ретко застапени 
во општината, финансиска помош 
за учество на обуки и саеми, со кои 
ќе се едуцираат сопствениците и 
вработените во малите и средните 
претпријатија за современите тех-
нологии, како и организирање обу-
ки со кои ќе се усвојуваат вештини 
потребни за работа и промоција на 
малите и на средните претпријатија.
За реализација на проектот ќе фор-
мираме т.н. Економски совет што 
ќе ги следи актуелностите во еко-
номијата и ќе му дава поддршка 
на бизнис-секторот. Приоритет ќе 
биде преземањето соодветни ак-
тивности со кои индустриската зона 
на потегот Горно Лисиче - Долно 
Лисиче ќе се прошири. Општина 
Аеродром континуирано ќе ги про-
мовира малите и средните прет-
пријатија на веб-страницата на 
општината.

Целна група: Сопственици на мали 
и средни претпријатија, жители 
на Општина Аеродром и Градот 
Скопје

Рок: 2018 - 2020 година



ЖИВОТ ВО АЕРОДРОМ! ЗА СИТЕ

КВАЛИТЕТНО ОБРАЗОВАНИЕ - ИЗГРАДБА НА СРЕДНО УЧИЛИШТЕ, 
ГИМНАЗИЈА „КУЗМАН ЈОСИФОВСКИ - ПИТУ“

Општина Аеродром е модерна урбана општина со око-
лу 80.000 жители и многубројна млада популација. Во 
општината се лоцирани три средни стручни училишта 
и осум основни училишта. Недостигот на средно учи-
лиште, гимназија, е повеќе од очигледен и континуирано 
е апострофиран од жителите на Општина Аеродром во 
изминатите 12 години. Изградбата на средно училиште, 
гимназија „Кузман Јосифовски - Питу“, ќе биде прио-
ритетен капитален проект во мандатниот период што ќе 
се реализира во соработка со Владата на РМ и Градот 
Скопје. Во мандатниот период посебно ќе се залагаме 
за создавање современи и соодветни услови за образо-
вание, со посебен осврт на образованието на децата со 
попреченост, на кои ќе им овозможиме пристап до и во 
училиштата, образование во нивното место на живеење, 
вклучување во воспитно-образовниот процес уште во 
предучилишните установи и сл. 
За ефектуирање на проектот ќе реализираме мноштво 
мерки што се во функција на подобрување на воспит-
но-образовниот и инклузивен процес: доделување по 
3.500 денари за секое прваче; обезбедување средства 
за продолжен престој на учениците во училиштата до 
петто одделение, поддршка и обезбедување средства за 
развој на спортските училишни лиги, за опремување на 
кабинетите во училиштата и спортските сали. Постоја-

но збогатување на библиотечниот фонд на училишните 
библиотеки, поттикнување на креативниот дух на учени-
ците и наставниците преку организирање натпревари од 
различни области, поддршка и обезбедување средства 
за училишни едукативни проекти и воннаставни актив-
ности, како и за меѓународна соработка на наставниците 
и учениците од нашата општина со училишта од земјите 
на ЕУ. Посебен акцент ќе биде ставен на грижата за здра-
вата исхрана во училишните кујни и на здравствената 
заштита на учениците преку почести превентивни сис-
тематски прегледи. Посебно место во проектот е опре-
делено за талентираните ученици, за кои ќе обезбедиме 
соодветни стипендии и награди, а ќе издвоиме и парични 
средства како награда за најуспешните просветни ра-
ботници. 
Подигнување на квалитетот на воспитно-образовниот 
процес во согласност со програмата на Владата на РМ. 
Посебен осврт на инклузивниот образовен процес, со-
гласно со законските можности, преку градење посебни 
стратегии со кои ќе се следат постигнувањата на оваа 
категорија деца. 

Целна група: Децата и младината од Општина 
Аеродром и Градот Скопје

Рок: 2018 - 2020 година



ЗДРАВА ЖИВОТНА СРЕДИНА ГРИЖА ЗА ВОЗРАСНАТА 
ПОПУЛАЦИЈА

Општина Аеродром е една од позагадените општини. Во рамките 
на законските можности, а во соработка со надлежното минис-
терство, граѓанскиот сектор, фондациите и сл. ќе спроведуваме 
политика за заштита на животната средина, согласно со европ-
ските стандарди. Во тој контекст ќе поставиме мерни станици и 
информативни дигитални табли  на најфреквентните места во 
општината преку кои граѓаните ќе имаат информација за загаду-
вањето на воздухот, ќе ги вклучиме надлежните институции, струч-
ните кадри и невладините организации во изнаоѓање решенија за 
загаденоста на општината, ќе изработиме регистар на загадувачи 
во општината, со цел нивна поголема контрола, континуирано ќе 
садиме нови садници и ќе водиме грижа за постојното зеленило, 
строго ќе ги почитуваме сите еколошки стандарди при изработ-
ката на ДУП-овите, ќе ја контролираме употребата на алтернатив-
ните горива во индустриските објекти на територијата на Општина 
Аеродром, исфрлањето на отпадните води, како и исфрлање на 
отпадот, особено ако станува збор за опасни материи. Во сора-
ботка со Градот Скопје редовно ќе го санираме и ќе го чистиме 
Усјанскиот канал. Во согласност со програмата на Владата, ќе из-
градиме пречистителни станици за третман на отпадните води во 
сите населени места со над 10.000 жители, а во помалите урбани 
средини, мали, модуларни станици за третман на загадувањата.
Проектот ќе се реализира преку активности за подигнување на 
јавната свест за потребата од здрава и чиста животна средина: 
чист воздух, намалување на отпад, воспоставување наменски ин-
дикатори за процена на ризиците за здравјето на децата од зага-
дениот воздух, набавка на опрема за справување со биоразград-
ливиот отпад и сл.

Целна група: Сите жители на Општина Аеродром

Рок: 2018 - 2020 година

Дел од  програмски активности на Општина Ае-
родром, согласно со Националната стратегија 
за стари лица (2010-2020), ќе бидат насочени 
на полето на заштитата на старите лица. Во таа 
насока, на ниво на општина сите социјални услу-
ги поврзани со грижата и заштитата на старите 
лица ќе бидат поблиски до жителите. Општината 
ќе одржува постојана комуникација со општин-
ското здружение на пензионери и заедно ќе гра-
диме стратегија за активности што ќе го подобрат 
квалитетот на нивниот живот. Ќе се отвориме и ќе 
опремиме повеќе месни пензионерски клубови 
во кои возрасните и стари лица ќе можат да се 
дружат и да се рекреираат, ќе формираме јавен 
сервис што ќе организира превоз на старите и не-
моќни лица, снабдување со производи и лекови, 
намирување на режиските трошоци, прошетки и 
сл.
 Во рамките на проектот ќе усвоиме план за ор-
ганизирано домување на стари лица, во домови, 
каде што сместувањето ќе биде по поволни цени 
и со соодветна медицинска услуга, а приоритет ќе 
ни биде изградба на дом за стари лица со капаци-
тет согласно со потребите во општината.

Целна група: Пензионерите од Општина 
Аеродром и Градот Скопје

Рок: 2018 - 2020 година



ЖИВОТ ВО АЕРОДРОМ! ЗА СИТЕ

СПОРТОТ ВО ОПШТИНА АЕРОДРОМ -  
ПРЕДУСЛОВ ЗА КВАЛИТЕТЕН ЖИВОТ

Обезбедување услови за 
развој на рекреативниот 
и масовниот спорт. Де-
финирање на спортската 
политика во општина-
та преку организирање, 
поттикнување и пома-
гање спортски пригодни 
активности и манифеста-
ции од локално значење.
Општина Аеродром, со-
гласно со Законот за 
спорт и за локална са-
моуправа, на проектите и 
активностите од областа 
на спортот им дава ка-
питално значење. Освен 
училишниот и преду-
чилишниот спорт, ќе ги 
поддржува и спортските 
клубови со седиште во 
општината, рекреативни-
те активности на граѓа-
ните и лицата со попре-
ченост, разни спортски 
манифестации и сл. 
Грижата, пак, за подобру-
вање на условите за спор-
тување ќе се реализира 

со континуирано инвес-
тирање во спортските ка-
пацитети преку изградба 
на нови, реконструкција 
на постојните и тековна 
замена на дотраените 
спортски реквизити со 
нови. Затоа во буџетот на 
општината ќе се формира 
спортски општински фонд 
наменет за поддршка на 
општинските клубови и 
стипендирање спортисти. 
Освен тоа, ќе обезбедиме 
и средства за спортските 
работници што ќе работат 
со младите спортски та-
ленти и ќе ги поттикнеме 
и ќе ги поддржиме учи-
лишните спортски лиги. 
Редовно ќе се одржуваат 
спортските игралишта во 
општината и ќе се поддр-
жуваат традиционалните 
спортски турнири. Освен 
тоа, во неколку урбани 
заедници ќе изградиме 
скејт-паркови, спортски 
катчиња и џогинг-пате-

Општина Аеродром ќе го применува концептот на културна демо-
кратија, кој го промовира учеството на сите граѓани во културата 
и во создавањето на културните политики. Социоекономскиот 
просперитет на општината зависи од оформувањето на култур-
ното граѓанство што ќе обединува едно подлабоко разбирање на 
културата, што мора да има прогресивна општествена функција. 
Општина Аеродром, согласно со позитивните законски реше-
нија што се однесуваат на локалната самоуправа, а во контекст 
на процесот на децентрализација, има надлежност за задово-
лување на културните права и активности на жителите. Во буџе-
тот ќе планираме средства за поддршка на активности со кои 
ќе се поттикне уметничкото творење кај децата и младината, ќе 
формираме фонд за поддршка на културното творештво и изда-
ваштво на жителите, ќе ги поддржиме и ќе ги помагаме традицио-
налните културни манифестации, како и хуманитарни активности 
што ќе подразбираат презентација на културното творештво 
на жителите на општината, а ќе бидат организирани на улицата 
„Тоше Проески“. Организирањето натпревари од автомоделар-
ство и ракетарство  ќе станат белег на Општина Аеродром.
Доделување на наградата „12 Април“ на истакнати и заслужни 
граѓани на општината;
Фокусот на проектот ќе биде во изградбата на мултифункциона-
лен културен центар што ќе се реализира во соработка со Вла-
дата на РМ и Градот Скопје, каде што на роденденот на општина-
та, 12 април, ќе ја доделуваме истоимената награда на заслужни 
граѓани од општината.

Целна група: Сите жители на Општина Аеродром

Рок: 2018 - 2020 година

АЕРОДРОМ - ЦЕНТАР НА 
КУЛТУРНА ДЕМОКРАТИЈА



СПОРТОТ ВО ОПШТИНА АЕРОДРОМ -  
ПРЕДУСЛОВ ЗА КВАЛИТЕТЕН ЖИВОТ

НОВА АМБУЛАНТА ВО НАСЕЛБА ЛИСИЧЕ - 
ЗДРАВСТВЕНА И СОЦИЈАЛНА ЗАШТИТА 

ка покрај кејот на реката 
Вардар  (во соработка 
со Град Скопје), а ќе ја 
поттикнеме и изградбата 
на затворен базен преку 
јавно-приватно партнер-
ство.
Изградбата на спортска-
та сала во Долно Лиси-
че и затворениот базен 
се најкапиталниот дел 
од проектот од кој бе-
нефиција ќе имаат сите 
жители, а развојот на 
спортскиот дух на мла-
дите ќе го поттикнеме со 
поставување кошеви со 
логото на МЗТ и ФЕМИ-
ЛИ АЕРОДРОМ во секое 
маало.

Целна група: Сите 
жители на Општина 
Аеродром и Градот 
Скопје

Рок: 2018 - 2020 година

Без здрава популација, нема напредок во државата. Добрата организација на 
здравствената дејност е онаа што ѝ дава предност на превентивната и на при-
марната здравствена заштита.   Согласно со ингеренциите што ги има општината, 
а во соработка со Владата на РМ, во мандатниот период ќе изградиме нова ам-
буланта во населба Лисиче наместо руинираниот објект што воопшто не личи на 
здравствен објект и е срам за Општина Аеродром. Освен тоа, согласно со прин-
ципот на супсидијарност, на Општина Аеродром ѝ се пренесени дел од надлеж-
ностите за социјална заштита. Сетот мерки што го нудиме со овој проект е во 
функција на граѓаните, а за подигнување на здравствената и социјалната зашти-
та. Затоа, ќе изградиме нова амбуланта во населба Лисиче (во соработка со Вла-
дата на РМ), ќе формирање фонд за нега и лекување деца со ретки болести, фонд 
за нега и лекување социјално загрозени лица, како и специјален  социјален  фонд 
за потребите на граѓаните во исклучителни случаи (пожари, поплави и сл.). Ќе 
обезбедиме средства за превентивни здравствени прегледи на населението, а 
ќе организираме и едукативни работилници за подигнување на нивото на свест 
за здравствената грижа кај жените, со цел рано откривање на малигните забо-
лувања кај жените, како и потреба од здравствена грижа кај жените од третата 
доба. Ќе го поттикнуваме крводарителството со организирање редовни крвода-
рителски акции, а ќе ја зајакнеме соработката со јавните здравствени установи 
за организирана превенција од заразни болести и зависности, ќе обезбедиме 
средства за обновување на училишните стоматолошки ординации и континуиран 
здравствен надзор на животната средина.
Во Општина Аеродром ќе воспоставиме систем на социјална и здравствена 
заштита што ќе дејствува превентивно врз социјалните и здравствени ризици, 
а еднократната парична помош за секое новороденче од Општина Аеродром од 
5.000 ден ќе ја зголемиме на 8.000 денари.

Целна група: Сите жители на Општина Аеродром

Рок: 2018 - 2020 година



ЖИВОТ ВО АЕРОДРОМ! ЗА СИТЕ

МЛАДИТЕ СЕ НАШАТА ИДНИНА ОПШТИНА АЕРОДРОМ - ПРИМЕР ЗА ЕДНАКВИ МОЖНОСТИ  
НА ЖЕНИТЕ И МАЖИТЕ

Општина Аеродром важи за општина со млада полулација. Нашиот фокус 
во мандатниот период ќе бидат политиките за вработување на што поголем 
број млади, со цел тие да ја планираат и да ја градат својата иднина во на-
шата општина.
Во мандатниот период, преку Младинскиот совет, ќе бидеме отворени за 
партнерство, соработка со младински организации што нудат проекти и 
програми од интерес на младата популација. Младинскиот активизам, кре-
ативност, ентузијазам ќе бидат ѕвезда - водилка за нас, затоа што тоа е во 
наш интерес, т.е. интерес на општината. Општината ќе ја поттикнува комуни-
кацијата меѓу младинските организации на територијата на општината со 
цел изработка на младинска стратегија и акционен план за подобрување 
на условите за живеење на младите во општината, ќе организира обуки за 
самовработување на млади лица, ќе нуди  финансиска и административна 
помош за отворање сопствени мали бизниси на лица помлади од 32 годи-
ни, ќе организира едукативни предавања на различни теми што придоне-
суваат за правилен развој на младата популација. Ќе формираме локален 
совет за превенција, со цел поттикнување активности за правилен развој 
на младата популација, а ќе ги поддржиме младинските организации што 
нудат проекти и програми за превенција и намалување на зависностите и 
негативното однесување кај младите.
Од наша страна ќе поведеме иницијатива, во соработка со Градот Скопје, 
да се субвенционира јавниот транспорт за сите невработени млади лица.
Ќе донесеме Стратегија за млади, за чија реализација ќе биде задолжен 
Младинскиот совет. Со неа ќе се поттикнат младинскиот активизам и ини-
цијативите, ќе се зголеми информирањето, со што младите ќе можат да се 
вклучат во што повеќе полиња во општествениот живот и во процесот на 
донесување одлуки.

Целна група: Младите од Општина Аеродром и Градот Скопје

Рок: 2018 - 2020 година

Општина Аеродром, согласно со Национал-
ната стратегија за родова еднаквост (2013 
- 2020), ќе ја вклучи родовата перспектива 
во процесот на проценување на импликаци-
ите за жените и мажите на секоја планирана 
акција. Припадниците на двата пола ќе ста-
нат интегрален дел од дизајнот, имплемен-
тацијата, мониторингот и евалуацијата на 
политиките и програмите на сите политички, 
образовни, економски и социјални сфери во 
општината. Во спроведувањето на овие по-
литики клучна улога ќе имаат комисијата за 
еднакви можности на жените и мажите во 
Советот на општината и општинскиот коор-
динатор за еднакви можности на жените и 
мажите. 
За реализација на проектот, при планирање-
то на буџетот ќе се води грижа за правилното 
родово буџетирање. Ќе создаваме свест кај 
жената дека таа може да биде носител на 
важни јавни функции, со што се зголемува 
нејзиното влијание во јавното живеење, ќе 
ја  зајакнуваме соработката со невладини-
те организации што ја третираат оваа про-
блематика, ќе поттикнуваме дијалог меѓу 
жените и мажите, што ќе биде основа за 
градење стратегија за родова еднаквост, ќе 
преземаме активни мерки за намалување 
на невработеноста кај жените, ќе создаваме 



ОПШТИНА АЕРОДРОМ - ПРИМЕР ЗА ЕДНАКВИ МОЖНОСТИ  
НА ЖЕНИТЕ И МАЖИТЕ

КОМУНАЛЕН РЕД И ХИГИЕНА НА ЕВРОПСКО НИВО 

Во рамките на програмата за комунални дејности, а согласно со Законот за јавна 
чистота, делот за одржување на јавната чистота во нашата општина ќе има по-
себно значење. Редовното чистење на јавните површини и отворени простори 
и расчистување на јавните површини од снег и мраз во зимски услови се дел 
од обврските што се секојдневна/сезонска грижа на општината. Во чистењето 
на јавните површини влегува и поставување и чистење канти за отпадоци, ур-
бана опрема, пешачки патеки и скали, собирање на отпадот околу поставените 
контејнери и редовно собирање и транспортирање на отпадот од контејнерите 
и до комуналната депонија. Општината ќе се грижи за континуирано одржување 
на хигиената на јавните површини (метење и миење), редовно расчистување, 
косење, полевање и отстранување на секаков вид шут од зелените површини, 
а во соработка со Град Скопје и за поставување нови подземни контејнери по 
европски стандарди, како и за поставување контејнери за селективен отпад. Во 
функција на овој проект ќе биде и уредување на заградениот простор за домаш-
ни миленици.
Заради динамиката на 
развој на Општина Ае-
родром, а во контекст 
на грижата за хигиената 
во општината, ќе биде 
формирано општинско 
комунално претпријатие 
во Општина Аеродром.

Целна група: Сите 
жители на Општина 
Аеродром

Рок: 2018 - 2020 
година

услови за развој на женско претпри-
емаштво, ќе нудиме помош при ресо-
цијализација на жените што се жртви 
на семејно насилство. Општината ќе 
поддржува активности со кои ќе се 
гради свест за надминување на пред-
расудите и стереотипите во односите 
меѓу мажите и жените, особено во од-
нос на машко-женските професии. Ќе 
понудиме поддршка на активности во 
детските градинки и училиштата во 
општината што ќе овозможат сензи-
тивност за родовата еднаквост уште 
од најмала возраст и ќе воведеме 
финансиска поддршка на почетните 
инвестиции на социјални претприја-
тија основани од млади жени до 30 
години.
Родовата перспектива, односно пра-
вилното родово одговорно распре-
делување на средствата, ќе биде наш 
приоритет и составен дел во проце-
сот на креирање на буџетските по-
литки на ниво на општината. 

Целна група: Сите жители на 
Општина Аеродром и Градот 
Скопје

Рок: 2018 - 2020 година



ЖИВОТ ВО АЕРОДРОМ! ЗА СИТЕ

Општина Аеродром е соочена со 
недостиг на затворен современ 
зелен пазар. Следејќи ги потре-
бите на граѓаните укажувани на 
многубројните средби во ман-
датниот период, еден од капитал-
ните проекти ќе биде изградбата 
на современ затворен пазар во 
кој ќе бидат планирани повеќе 
содржини: дел за продажба на 
градинарски производи, дел за 
продажба на млечни производи, 
дел за продажба на свежо месо, 
дел за хортикултура, маркет, ка-
фетерија, катче за деца, паркинг, 
магацински простор за корисни-
ците на зелениот пазар, админи-
стративни простории и сл. 
Современ, покриен, мултифунк-
ционален зелен пазар е обележје 
на сите модерни градови. Граѓа-
ните на Општина Аеродром, како 
дел од Градот Скопје, чувствуваат 
потреба од изградба на ваков па-
зар и ние ќе го реализираме тоа.

Целна група: Сите жители на 
Општина Аеродром

Рок: 2018 - 2020 година

Меѓународната соработка на општините претставува важен сегмент 
во процесот на евроатланските интеграции. Министерството за ло-
кална самоуправа во соработка со Министерството за надворешни 
работи ја следи и ја поттикнува меѓународната соработка на општи-
ните. Промовирањето на Општина Аеродром во меѓународни рамки 
е од големо значење, бидејќи овозможува да се согледаат активно-
стите што треба да ги преземе општината со цел постигнување европ-
ски стандарди. Истовремено, меѓународната соработка овозможува и 
собирање искуства од меѓународната заедница во однос на развојот 
на современите општини. Во таа насока ќе ги одржуваме и ќе ги прод-
лабочуваме односите со општините со кои досега е воспоставена со-
работка и ќе градиме нови и квалитетни односи со други општини од 
соседството и пошироко. Ќе ја поттикнуваме соработката со меѓуна-
родните организации од разни области на дејствување (образование, 
спорт, економија, култура и сл.), ќе организираме едукативни обуки со 
кои ќе се поттикнат поквалитетни проекти со кои ќе можат да се иско-
ристат средствата од ИПА-фондовите и други донации од меѓународ-
ната заедница, а важен сегмент за нашето промовирање во меѓуна-
родни рамки ќе биде и соработката со официјалните претставници на 
странските земји во РМ.
Во рамките на општинската надлежност, приоритет ќе биде оствару-
вање богата меѓународна соработка, што ќе се реализира преку со-
работката со збратимените општини и меѓународните организации, 
како и со остварување редовни средби со дипломатски претставници 
на други држави, со претставниците на ЕУ и на другите меѓународни 
организации во нашата земја.

Целна група: Сите жители на Општина Аеродром

Рок: 2018 - 2020 година

ЗАТВОРЕН 
ЗЕЛЕН ПАЗАР

ОПШТИНА АЕРОДРОМ НА 
МЕЃУНАРОДНА СЦЕНА



Глобализацијата, бурниот економски, технолошки, информатич-
ко-комуникациски развој ја наметнуваат потребата големите 
градови/општини да го применат концептот на smart city/smart 
community, кој во основа се базира врз нов начин на функцио-
нирање и комуникација со граѓаните преку користење напред-
ни информатичко-комуникациски технологии за максимално 
користење на ресурсите на општината, намалени трошоци, по-
добрување на квалитетот на животот и обезбедување подобри 
услуги за граѓаните. 
Во втората деценија на 21 век, кога Општина Аеродром и Градот 
Скопје се соочуваат со големи економски, технолошки, еколошки 
предизвици, примената на концептот smart city/smart community, 
може да биде фактор за надминување на општинските проблеми 
и унапредување на урбаното  живеење. Во системот се вклучува-
ат информациски системи на локалните служби, smart city/smart 
community, се промовира за користење на урбаната информа-
тика и технологија за подобрување на ефикасноста на услугите. 
ИКТ им овозможува на општинските власти да комуницираат ди-
ректно со заедницата и општинската инфраструктура и да го сле-
дат она што се случува во општината, како се развива општината 
и како да се овозможи подобар квалитет на животот. 
Примената на smart концептот ќе овозможи градоначалникот, 
Советот и администрацијата да комуницираат непосредно со 
граѓаните, а граѓаните, пак, ќе можат непосредно да се вклучат 
во работата на општината.

Целна група: Сите жители на Општина Аеродром и Градот 
Скопје

Рок: 2018 - 2020 година

Изборната програма ја составивме заедно со вас, 
граѓаните. Таа ги опфаќа сите ваши барања и су-
гестии. Предложените проекти ќе бидат основа за 
креирање на сите наши програми во мандатниот 
период, во кој ќе ја продолжиме континуираната 
соработка со граѓаните и стопанствениците, мак-
симално користејќи ја секоја можност за органи-
зирање средби со вас за да ги слушнеме вашите 
проблеми и да понудиме нивно решение. За таа 
цел, ќе формираме совет за соработка со здру-
женијата на граѓани, како и координативно тело 
за економски развој. Ќе ги скратиме нефункцио-
налните трошоци во општината, ќе ја приближиме 
општинската администрација до граѓаните и ќе 
работиме за искористување на претпристапната 
помош од европските фондови.
Градоначалникот во текот на секој работен ден ќе 
одвојува 2 часа за средби /прием со вас, жители-
те на Општина Аеродром.

Целна група: Сите жители на Општина 
Аеродром и Градот Скопје

Рок: 2018 - 2020 година

АЕРОДРОМ SMART ОПШТИНА ВО 
ГРАДОТ СКОПЈЕ - SMART CITY

ДО ПОДОБАР АЕРОДРОМ ПРЕКУ 
ДИЈАЛОГ СО ГРАЃАНИТЕ



ЖИВОТ ВО АЕРОДРОМ! ЗА СИТЕ

МЕСНИ ПРОЕКТИ
МИЧУРИН

1. Детска градинка 
2. Сообраќајно решение за улицата 

„Симеон Кавракиров“ (една насока)
3. Сообраќајно решение (во соработка 

со Град Скопје) за излезот од 
општината во насока кон Центар.

4. Обнова на системот за 
водоснабдување, во соработка со 
Град Скопје

5. Мерки за намалување на 
загаденоста

6. Доволно паркинг-места 
што ќе соодветствуваат со 
новоизградените капацитети.

7. Сообраќајна сигнализација, 
посебно во близина на училиштето 
„Блаже Конески“

8. Комунален ред и хигиена на високо 
ниво, поставување подземни 
контејнери по европски стандарди, 
контејнери за селективен отпад 

9. Заграден простор за домашни 
миленици

10. Хортикултурно уредување на 
просторот околу новите згради (кај 
воените бараки)

11. Поголема безбедност и јавен ред 
и мир со враќање на уличните 

полицајци во населбата (посебно 
околу угостителските објекти)

ОСТРОВО
1. Обележана пешачка зона од ТЦ 

„Скопјанка“ до училиштето „Браќа 
Миладиновци“

2. Сообраќајна сигнализација на 
улицата „Владимир Комаров“ 
(„23 Октомври“) , особено пред 
училиштето „Браќа Миладиновци“

3. Обезбедување на училишните 
објекти на товар на општината

4. Обновување на постојните зелени 
површини 

5. Нови детски игралишта и обнова на 
постојните

6. Соодветно решение за недостигот 
на паркинг-простор

7. Комунален ред и хигиена на високо 
ниво, поставување подземни 
контејнери по европски стандарди, 
контејнери за селективен отпад 

8. Адекватен инспекциски надзор за 
узурпација на зелени површини 
и патеки за поставување урбана 
опрема

9. Пазар
10. Мерки за намалување на 

загаденоста

СТАР АЕРОДРОМ 
1. Јавен сервис што ќе организира 

превоз на старите и немоќни лица, 
снабдување со производи и лекови, 
намирување на режиските трошоци, 
прошетки

2. Обновување на спортските и 
детските игралишта

3. Патеки и игралишта за лица со 
попреченост

4. Поголема безбедност и јавен ред 
и мир со враќање на уличните 
полицајци во населбата (посебно 
околу угостителските објекти)

5. Соодветни мерки за намалување на 
загаденоста

6. Решение за сообраќајниот хаос 
околу салата „Јане Сандански“ за 
време на спортски натпревари

7. Сообраќајна сигнализација на 
ул. „Васко Карангелески“ кај 
училиштето „Ѓорѓија Пулевски“

8. Забрзана постапка во процесот 
на откуп на земјиштата на кои се 
изградени објектите за колективно 
домување

9. Младински културен центар
10. Читалница
11. Мораториум за изградба на нови 



МЕСНИ ПРОЕКТИ згради
12. Реконструкција на постојните 

игралишта за деца и изградба на 
нови

13. Хортикултурно уредување на 
просторот околу новите згради

14. Асфалтирање на сервисните улици 
околу новите згради за влез и излез 
кон бул. „Трета македонска бригада“

15. Обележана пешачка зона од новите 
згради до училиштето „Љубен Лапе“

16. Комунален ред  и хигиена на високо 
ниво, поставување подземни 
контејнери по европски стандарди 
(нови локации), контејнери за 
селективен отпад

17. Сообраќајно решение за  
поврзување со Општина Кисела 
Вода преку пругата

18. Поголема безбедност и јавен ред 
и мир со враќање на уличните 
полицајци во населбата (посебно 
околу угостителските објекти)

19. Ревизија на постојниот ДУП

БИСЕР
1. Центар за возрасни - Јавен 

сервис што ќе организира 
превоз на старите и немоќни 
лица, снабдување со производи и 
лекови, намирување на режиските 
трошоци, прошетки 

2. Реконструкција и редовно 
одржување на пешачките патеки 

низ населбата
3. Обнова на системот за 

водоснабдување во соработка со 
Град Скопје

4. Заграден простор за домашни 
миленици

5. Модернизација на постојните 
и зголемување на паркинг-
просторот (посебен осврт на делот 
околу пазарот)

6. Систем за наводнување на 
постојните зелени површини

7. Поголема безбедност и јавен ред 
и мир со враќање на уличните 
полицајци во населбата

8. Субвенционирање/конкурирање 
за средства од европски фондови 
за замена на старите дотраени 
кровови, со посебен акцент на 
штетните азбесни кровови на 
зградите

9. Комунален ред и хигиена, 
поставување подземни контејнери 
по европски стандарди (нови 
локации), контејнери за селективен 
отпад, континуирано чистење 
и одржување на постојните во 
непосредна близина на пазарот.

10. Младински културен центар
11. Нов ДУП
12. Мораториум за нови градби
13. Реконструкција и редовно 

одржување на пешачките патеки 

14. Гимназија
15. Соодветно регулирање за пристап 

на возила за итни случаи на 
просторот околу станбените 
објекти  

16. Грижа за нашиот спортски клуб 
МЗТ

17. Субвенционирање/конкурирање 
за средства од европски фондови 
за замена на старите со нови 
енергетски ефикасни фасади

18. Грижа за јавниот ред и безбедноста 
посебно околу угостителските 
објекти

19. Мерки за намалување на 
загаденоста

ЈАНЕ САНДАНСКИ
1. Субвенционирање/конкурирање 

за средства од европски фондови 
за замена на старите со нови 
енергетски ефикасни фасади

2. Обновување на пешачките патеки, 
клупи, канти за ѓубре и чешми за 
пиење вода

3. Сообраќајно решение за просторот 
околу маркетот „Веро“ (за возила 
што вршат дотур на стока); 
решение за пристап на возила за 
итни случаи на просторот околу 
станбените објекти  

4. Соодветно решение поради 
недостиг на паркинг-простор околу 
„Веро“, ТЦ „Капитол“ и „Лукоил“

5. Заграден простор за домашни 
миленици на јавни површини

6. Поголема безбедност и јавен ред 
и мир со враќање на уличните 
полицајци во населбата

7. Пристап за лицата со попреченост 
до и во објектите за јавна употреба

8. Грижа за јавниот ред и безбедноста 
особено околу угостителските 
објекти

9. Комунален ред и хигиена, 
поставување нови подземни 
контејнери по европски стандарди 
и контејнери за селективен отпад

10. Континуирана грижа за зелените 
површини

11. Решение за сообраќајниот хаос 
околу салата „Јане Сандански“ за 
време на спортски натпревари

12. Мерки за намалување на 
загаденоста

13. Smart дрво во парковите

НОВО ЛИСИЧЕ
1. Проширување на капацитетот на 

детска градинка
2. Пазар
3. Субвенционирање/конкурирање 

за средства од европски фондови 
за замена на старите дотраени 
кровови, со посебен акцент на 
штетните азбесни кровови на 
зградите, замена на старите со 

нови енергетски ефикасни фасади
4. Поттикнување на спортот 

и спортските активности - 
транспарентност и правичност 
во изнајмување простор во 
училиштето „Лазо Ангеловски“ на 
спортските клубови.

5. Нов колектор/пречистителна 
станица за непријатниот мирис од 
реката Вардар

6. Социјален фонд во општината
7. Проширување на булеварот 

„АСНОМ“ со пешачка патека и 
улично осветлување

8. Континуирана грижа за зелените 
површини

9. Поврзување на сервисните улици 
во Реонски центар

10. Заграден простор за домашни 
миленици на јавни површини

11. Мерки за намалување на 
загаденоста

12. Изградба на стационар за 
згрижување улични животни

НАСЕЛБА ЛИСИЧЕ (СО 
„ТОДОР ЧАНГОВ“ И
 „ЃОРЃИ КАПЧЕВ“)

1. Детска градинка
2. Игралиште за деца
3. Проширување на улица „41“ и 

сообраќајна сигнализација на сите 

улици/булевар во населбата
4. Субвенционирање за набавка 

на печки за греење на еколошки 
горива

5. Субвенции за ископ на бунари или 
мотори за наводнување

6. Комунален ред и хигиена на високо 
ниво, поставување контејнери 
- надземни и подземни по 
европски стандарди и контејнери 
за селективен отпад. Комунален 
ред и хигиена на високо ниво, 
формирање на општинско 
комунално претпријатие

7. Реконструкција на сервисните 
улици и атмосферската 
канализација во населбата

8. Санација и редовно чистење на 
Усјанскиот канал (со Град Скопје)

9. Обнова на системот за 
водоснабдување во соработка со 
Град Скопје

10. Промена на возниот ред на 
автобусите на ЈСП во соработка со 
Град Скопје

11. Мерки за намалување на 
загаденоста 



ГОРНО ЛИСИЧЕ (ЗАПАД, 
СЕВЕР, ЈУГ)

1. Обнова на системот за 
водоснабдување и канализација 
(фекална и атмосферска) во 
соработка со Град Скопје 

2. Детско игралиште
3. Хортикултурно уреден простор за 

прошетки и дружење
4. Санација и редовно чистење на 

Усјанскиот канал (со Град Скопје)
5. Субвенционирање за набавка 

на печки за греење на еколошки 
горива

6. Сообраќајна сигнализација на сите 
улици во населбата и сообраќајна 
сигнализација на преминот преку 
железничката пруга

7. Враќање на спортот во населбата 
- реконструкција на постојното 
фудбалско игралиште

8. Реконструкција на постојните и 
асфалтирање на неасфалтираните 
улици во населбата

9. Комунален ред и хигиена на високо 
ниво, поставување контејнери - 
надземни  и подземни по европски 
стандарди и контејнери за 
селективен отпад

10. Изградба на мултинаменски 
забавен парк

ДОЛНО ЛИСИЧЕ
1. На улица 1 и 2 поставување 

тротоари и улично осветлување
2. Обнова на системот за 

водоснабдување (водоводна 
мрежа) во соработка со Град 
Скопје, канализација - фекална и 
атмосферска

3. Регулација и заштита на коритото 
на р. Вардар и продолжување на 
велосипедската патека до Долно 
Лисиче (во соработка со Град 
Скопје)

4. Уреден паркинг-простор околу 
црковниот двор

5. Враќање на спортот во населбата 
- реконструкција на постојното 
фудбалско игралиште

6. Субвенционирање за набавка 
на печки за греење на еколошко 
гориво

7. Комунален ред и хигиена на високо 
ниво, поставување контејнери - 
надземни и подземни по европски 
стандарди и контејнери за 
селективен отпад. 

8. Мултинаменски затворен простор 
за културно-уметнички настани, 
собири и сл. 

9. Сообраќајна сигнализација и 
улично осветлување на патот Горно 
Лисиче - Долно Лисиче 

10. Улично осветлување на сите 

сервисни улици низ населбата
11. Поставување нови автобуски 

постојки со простор за седење и 
дигитални инфотабли за возниот 
ред (во соработка со Град Скопје)

12. Спортска сала
13. Хортикултурно уреден простора за 

прошетки и дружење
14. Сообраќајно решение за 

движењето на тешки товарни 
возила по главната улица во 
населбата и нејзино проширување

